ՏԵՂԵԿԱՆՔ-ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ ՄԱՐԶԻ ՎԵԴԻ ՀԱՄԱՅՆՔԻ 2026-2028 ԹՎԱԿԱՆՆԵՐԻ ՄԻՋՆԱԺԱՄԿԵՏ ԾԱԽՍԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՎԵԴԻ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Համաձայն «Տեղական ինքնակառավարման մասին»  ՀՀ օրենքի 38-րդ հոդվածի 1-ին մասի 1-ին կետի՝ համայնքի ղեկավարը կազմում և համայնքի ավագանու հաստատմանն է ներակայացնում համայնքի միջնաժամկետ ծախսերի ծրագիրը, իսկ նույն օրենքի 18-րդ հոդվածի 1-ին մասի 5-րդ կետի համաձայն՝ համայնքի ավագանին հաստատում է համայնքի միջնաժամկետ ծախսերի ծրագիրը:  


Ղեկավարվելով վերոնշյալ իրավական նորմերով՝ Վեդի համայնքի ղեկավարը ավագանու հաստատմանն է ներկայացնում «Հայաստանի Հանրապետության Արարատի մարզի Վեդի համայնքի 2026-2028 թվականների միջնաժամկետ ծախսերի ծրագիրը հաստատելու մասին» նախագիծը:


Վեդի համայնքի 2026-2028 թվականների միջնաժամկետ ծախսերի ծրագիրը հաստատելու մասին Վեդի համայնքի ավագանու որոշման նախագիծը մշակվել է «Տեղական ինքնակառավարման մասին» Հայաստանի Հանրապետության օրենքի, «ՀՀ բյուջետային համակարգի մասին Հայաստանի Հանրապետության օրենքի պահանջներին համապատասխան:


Վեդի համայնքի 2026-2028 թվականների միջնաժամկետ ծախսերի ծրագրի նախագիծը կազմվել է՝ հիմնվելով խնայողականության, արդյունավետության, հաշվեկշռվածության, թափանցիկության, հավաստիության սկզբունքների վրա:


Միջնաժամկետ ծախսերի ծրագիրը, լինելով համայնքի եկամուտների կանխատեսումների և դրանց ռիսկերի վերաբերյալ եռամյա ֆինանսական ծրագիր, ուղղվում է Տեղական ինքնակառավարման մարմիններին օրենքով վերապահված լիազորությունների շրջանակներում համայնքային ծրագրերի իրականացմանը: Այն ակնկալվող եկամուտների և առաջարկվող ծրագրերի ու միջոցառումների համապարփակ թվարկումն է ֆինանսական տարվա համար՝ Տեղական ինքնակառավարման մարմինների գործունեության յուրաքանչյուր բնագավառում: Տեղական ինքնակառավարման մարմինների կողմից իրականացվող լիազորությունների և դրանց համապատասխանության ապահովման անհրաժեշտությունից ելնելով համայնքի 2026-2028 թվականների միջնաժամկետ ծախսերի ծրագրի կառուցվածքը բաժանվում է 2 մասի՝ համայնքի եկամուտները շարադրող մաս և համայնքի ծախսային քաղաքականությունը շարադրող մաս: Եկամտային և ծախսային հատվածներում կանխատեսումներն ու ծրագրավորում-ներն իրականցվում են յուրաքանչյուր մասի համար առանձին:


Հայաստանի Հանրապետության Արարատի մարզի Վեդի համայնքի 2026-2028 թվականների միջնաժամկետ ծախսերի ծրագրի մասին համայնքի ավագանու որոշման նախագիծն ընդունելու արդյունքում ակնկալվում է եկամուտների և ծախսերի արդյունավետ կառավարում /ֆինանսական ճիշտ կառավարում/, ոլորտային տարբեր ծրագրերի իրականացման պլանավորված մոտեցում, ծրագրերի շարունակության ապահովման ֆինանասական մեխանիզմների հստակեցում և արդյունքների ձեռքբերում՝ միաժամանակ կիրառելով նոր որակի և մակարդակի կառավարում: 

      Քանի որ համայնքի 2026-2028 թվականների միջնաժամկետ ծախսերի ծրագիրը համայնքի եկամուտների կանխատեսումների և դրանց ռիսկերի վերաբերյալ եռամյա ֆինանսական ծրագիր է, որով սահմանվում են եկամուտների և ծախսերի կատարման նորմատիվները, հետևաբար միջնաժամկետ ծախսերի ծրագիրը հաստատելու վերաբերյալ ավագանու որոշման նախագիծը կրում է նորմատիվ բնույթ՝ պարունակելով վարքագծի պարտադիր կանոններ համայնքապետարանի աշխատակազմի, ենթակա կազմակերպությունների, համայնքի տարածքում գործունեություն ծավալող իրավաբանական անձանց և տնտեսվարող սուբյեկտների, համայնքի բնակիչների համար և ուղղված է  կարգավորելու Տեղական ինքնակառավարման մարմինների վարած քաղաքականությունը ֆինանսական պլանավորման՝ եկամուտներ ակնկալող և ծախսեր պահանջող բոլոր ոլորտներում, որը կբարձրացնի համայնքում բյուջետային կարգապահությունը և հաշվետվողականությունը:
ՎԵԴԻ  ՀԱՄԱՅՆՔԻ  ՂԵԿԱՎԱՐ՝                                  ԳԱՐԻԿ ՍԱՐԳՍՅԱՆ
